КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республика мутасын дінмуын оланін бӧрся 
канму дӧзьӧр збыльмӧдан пӧрадок вынсьӧдӧм йылысь” 
Коми Республикаса Веськӧдлан котырлӧн 2012 во кӧч тӧлысь 
26 лунся 402 №-а шуӧмӧ вежсьӧмъяс пыртӧм йылысь
“Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслысь 81 статья олӧмӧ пӧртӧм могысь Коми Республикаса Веськӧдлан котыр шуис:
1. Пыртны “Коми Республика мутасын дінмуын оланін бӧрся канму дӧзьӧр збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 26 лунся 402 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ 2019 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь



          
          Л. Максимова
Сыктывкар
2018 вося ӧшым тӧлысь 13 лун
535 №
Коми Республикаса Веськӧдлан котырлӧн
2018 во ӧшым тӧлысь 13 лунся 535 №-а шуӧм дорӧ
СОДТӦД
“Коми Республика мутасын дінмуын оланін бӧрся 
канму дӧзьӧр збыльмӧдан пӧрадок вынсьӧдӧм йылысь” 
Коми Республикаса Веськӧдлан котырлӧн 2012 во 
кӧч тӧлысь 26 лунся 402 №-а шуӧмӧ пыртӧм
ВЕЖСЬӦМЪЯС
“Коми Республика мутасын дінмуын оланін бӧрся канму дӧзьӧр збыльмӧдан пӧрадок вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 26 лунся 402 №-а шуӧмын:
Коми Республика мутасын дінмуын оланін бӧрся канму дӧзьӧр збыльмӧдан пӧрадокын, кутшӧмӧс вынсьӧдӧма шуӧмӧн (содтӧд):
1) содтыны татшӧм сюрӧса 3.1 пункт:
“3.1. Дінмуын оланін бӧрся канму дӧзьӧр котыртігӧн вӧдитчӧны риск вылӧ веськӧдӧм уджаланногӧн “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 81 статья серти”.
Дінмуын оланін бӧрся канму дӧзьӧр котыртігӧн риск вылӧ веськӧдӧм уджаланногӧн вӧдитчӧм могысь юридическӧй кывкутысьяслысь, асшӧр уджалысьяслысь уджсӧ колӧ пыртны урчитӧм риск категорияӧ Юридическӧй кывкутысьяслысь да асшӧр уджалысьяслысь да (либӧ) наӧн вӧдитчан производство объектъяслысь уджсӧ урчитӧм риск категорияӧ либӧ опасносьт серти урчитӧм классӧ (категорияӧ) пыртан правилӧяс серти, кутшӧмъясӧс вынсьӧдӧма “Торъя сикас канму контроль (дӧзьӧр) котыртігӧн риск вылӧ веськӧдӧм уджаланногӧн вӧдитчӧм да Россия Федерацияса Веськӧдлан котырлӧн ӧткымын актӧ вежсьӧмъяс пыртӧм йылысь” Россия Федерацияса Веськӧдлан котырлӧн 2016 во моз тӧлысь 17 лунся 806 №-а шуӧмӧн.
Юридическӧй кывкутысьяслысь, асшӧр уджалысьяслысь уджсӧ пыртӧны урчитӧм риск категорияӧ Коми Республика мутасын дінмуын оланін бӧрся канму дӧзьӧр котыртігӧн юридическӧй кывкутысьяслысь да асшӧр уджалысьяслысь уджсӧ риск категорияясӧ пыртан муртӧсъяс подув вылын тайӧ Пӧрадок дорӧ содтӧд серти.
Юридическӧй кывкутысьясӧн, асшӧр уджалысьясӧн быть корӧмъясӧ лоны вермана кутчысьтӧмлунсӧ донъялігӧн видлалӧны-туялӧны юридическӧй кывкутысьяс, асшӧр уджалысьяс серти водзынджык нуӧдӧм прӧверкаяслӧн бӧртасъяс да быть корӧмъяссӧ торкалӧмысь индӧм административнӧй кывкутӧмъяс йылысь юӧр, кутшӧм эм канму контроль нуӧдысь органлӧн веськӧдлӧм улын.
Cэк, кор эмӧсь муртӧсъяс, кутшӧмъяс сетӧны позянлун пыртны юридическӧй кывкутысьяслысь, асшӧр уджалысьяслысь уджсӧ уна сикас риск категорияӧ, колӧ вӧдитчыны муртӧсъясӧн, кутшӧмъяс пыртӧны юридическӧй кывкутысьяслысь, асшӧр уджалысьяслысь уджсӧ ыджыдджык риск категорияӧ.
Сэк, кор юридическӧй кывкутысьясӧн, асшӧр уджалысьясӧн збыльмӧдан уджсӧ урчитӧм риск категорияӧ пыртӧм йылысь помшуӧмыс абу, юридическӧй кывкутысьлысь, асшӧр уджалысьяслысь уджсӧ лыддьӧны ичӧт риск категорияӧ пыртӧмаӧн.
Канму дӧзьӧр нуӧдысь орган нуӧдӧ юридическӧй кывкутысьяслысь, асшӧр уджалысьяслысь лыддьӧг, кутшӧмъяслӧн уджъяслы сетӧма риск категорияяс (водзӧ – канму дӧзьӧр улӧ веськалысь субъектъяслӧн лыддьӧг).
Канму дӧзьӧр улӧ веськалысь субъектъяслӧн лыддьӧгӧ пыртӧны канму дӧзьӧр нуӧдысь органӧн юрнуӧдысьлӧн (юрнуӧдысьӧс вежысьлӧн)  юридическӧй кывкутысьясӧн, асшӧр уджалысьясӧн збыльмӧдан уджсӧ лӧсялана риск категорияясӧ пыртӧм йылысь помшуӧм подув вылын индӧм помшуӧмсӧ примитан лунсянь куим уджалан лун чӧжӧн.
Канму дӧзьӧр улӧ веськалысь субъектъяслӧн лыддьӧгын эм татшӧм юӧр:
а) юридическӧй кывкутысьлӧн тыр ним, асшӧр уджалысьлӧн ов, ним да вич (эм кӧ);
б) юридическӧй кывкутысьяслӧн, асшӧр уджалысьяслӧн меститчанін;
в) канмусянь пасъян медшöр номер;
г) вот мынтысьлöн пас;
д) юридическӧй кывкутысьяслысь, асшӧр уджалысьяслысь уджсӧ риск категорияясӧ пыртӧм йылысь помшуӧмлӧн реквизитъяс (кадпас да номер) (риск категориясӧ да тӧдмӧгъяссӧ индӧмӧн, кутшӧмъяс подув вылын вӧлі примитӧма татшӧм актсӧ).
Юридическӧй кывкутысьяслысь, асшӧр уджалысьяслысь уджсӧ ыджыд, тӧдчана риск категорияӧ пыртӧм йылысь помшуӧм примитан лунсянь                3 уджалан лун чӧжӧн “Ӧтуввез” юӧртан да телекоммуникация везйын канму дӧзьӧр нуӧдысь органлӧн официальнӧй сайтын йӧзӧдӧны да пыр выльмӧдӧны юридическӧй кывкутысьяс, асшӧр уджалысьяс йылысь, кодъяслысь уджсӧ пыртӧма ыджыд, тӧдчана риск категорияӧ, татшӧм юӧр, мый эм канму дӧзьӧр улӧ веськалысь субъектъяслӧн лыддьӧгын:
а) юридическӧй кывкутысьлысь тыр ним, асшӧр уджалысьлысь ов, ним да вич (эм кӧ);
б) юридическӧй кывкутысьяслысь, асшӧр уджалысьяслысь меститчанін;
в) канмусянь пасъян медшöр номер;
г) вот мынтысьлысь пас;
д) юридическӧй кывкутысьяслысь, асшӧр уджалысьяслысь уджсӧ риск категорияӧ пыртӧм йылысь помшуӧмлысь реквизитъяс (кадпас да номер) (риск категориясӧ индӧмӧн).
Индӧм юӧрсӧ йӧзӧдӧны канму гусятор видзӧм йылысь Россия Федерацияса оланпастэчаслысь корӧмъяссӧ тӧд вылын кутӧмӧн.
Юридическӧй кывкутысьяс, асшӧр уджалысьяс вермӧны сетны канму дӧзьӧр нуӧдысь органӧ сылӧн уджлы водзынджык сетӧм риск категориясӧ вежӧм йылысь шыӧдчӧм.
Шыӧдчӧмӧ быть колӧ пыртны татшӧм тӧдмӧгъяс:
а) юридическӧй кывкутысьлысь тыр ним, асшӧр уджалысьлысь ов, ним да вич (эм кӧ);
б) канмусянь пасъян медшöр номер;
в) вот мынтысьлысь пас;
г) юридическӧй кывкутысьлӧн, асшӧр уджалысьлӧн уджлы водзынджык сетӧм риск категория йылысь юӧр;
д) юридическӧй кывкутысьлысь, асшӧр уджалысьлысь инпас (коланлун дырйи йитчӧм вылӧ мӧд пошта инпас), телефон да электроннӧй пошта инпас (эм кӧ).
Чина морт, коді кывкутӧ шыӧдчӧмсӧ пасйӧмысь, шыӧдчӧм босьтан кадсянь 1 уджалан лунысь оз сёрджык пасйӧ шыӧдчӧмсӧ шыӧдчӧм пасъян журналын.
Шыӧдчӧм дорӧ вермӧны содтыны документъяс сы йылысь, мый юридическӧй кывкутысьяслӧн, асшӧр уджалысьяслӧн уджыс лӧсялӧ юридическӧй кывкутысьлысь, асшӧр уджалысьяслысь уджсӧ урчитӧм риск категорияӧ пыртан муртӧсъяслы,кутшӧмъясӧс кӧсйӧ босьтны шыӧдчысьыс.
Канму дӧзьӧр нуӧдысь органӧн юрнуӧдысь (юрнуӧдысьӧс вежысь) видлалӧ шыӧдчӧмсӧ, донъялӧ документъяссӧ, кутшӧмъясӧс сетісны юридическӧй кывкутысьяс, асшӧр уджалысьяс да кутшӧмъяс эмӧсь канму дӧзьӧр нуӧдысь органлӧн веськӧдлӧм улын, да найӧс видлалан кывкӧртӧдъяс серти кадколастӧ, мый оз ло татшӧм шыӧдчӧмсӧ босьтан кадпассянь 15 уджалан лунысь дырджык, примитӧ татшӧм помшуӧмъяс пиысь ӧтиӧс:
а) шыӧдчӧм могмӧдӧм да юридическӧй кывкутысьяслӧн, асшӧр уджалысьяслӧн уджлысь риск категориясӧ вежӧм йылысь;
б) шыӧдчӧм могмӧдӧмын ӧткажитӧм йылысь.
Канму дӧзьӧр нуӧдысь орган тайӧ Пӧрадоклӧн 3.1. пунктса комын коймӧд да комын нёльӧд абзацъясын индӧм помшуӧм примитӧм лунсянь            3 уджалан лун чӧжӧн юӧртӧ юридическӧй кывкутысьяслы, асшӧр уджалысьяслы примитӧм помшуӧм йылысь лӧсялана уведомление шыӧдчӧмын индӧм пошта инпас вылӧ, либӧ электроннӧй документӧн, кутшӧмӧс кырымалӧма уполномочитӧм чина мортлӧн вынсьӧдӧм квалифицируйтӧм электроннӧй кырымпасӧн, юридическӧй кывкутысьяслӧн, асшӧр уджалысьяслӧн электроннӧй пошта инпас вылӧ ыстӧмӧн, татшӧм инпасыс кӧ эм Юридическӧй кывкутысьяслӧн ӧтувъя канму реестрын, Асшӧр уджалысьяслӧн ӧтувъя канму реестрын лӧсялӧмӧн либӧ найӧ водзынджык сетісны сійӧс канму дӧзьӧр нуӧдысь органӧ.
Сэк, кор шыӧдчӧмсӧ могмӧдӧмын ӧткажитӧм йылысь примитӧм помшуӧмкӧд абу сӧгласӧсь, юридическӧй кывкутысьяс, асшӧр уджалысьяс вермӧны обжалуйтны татшӧм помшуӧмсӧ административнӧй да (либӧ) ёрд пӧрадокын.”;
2) содтыны татшӧм сюрӧса 4.1 пункт:
“4.1. Юридическӧй кывкутысьяс, асшӧр уджалысьяс серти планӧвӧй прӧверкаяссӧ нуӧдӧны сетӧм риск категориякӧд йитӧдын татшӧм тшӧкыдлунӧн:
ыджыд риск категория серти – календарнӧй вонас ӧтчыдысь;
тӧдчана риск категория серти – 2 вонас ӧтчыдысь;
шӧр риск категория серти – 3 вонас ӧтчыдысь оз тшӧкыдджыка;
шӧркодь риск категория серти – 5 вонас ӧтчыдысь оз тшӧкыдджыка.
Юридическӧй кывкутысьяс, асшӧр уджалысьяс серти, кутшӧмъясӧс пыртӧма ичӧт риск категорияӧ, планӧвӧй прӧверкаяссӧ оз нуӧдны.”;
3) содтыны татшӧм сюрӧса содтӧд:
“Коми Республика мутасын 
дінмуын оланін бӧрся 
канму дӧзьӧр збыльмӧдан 
пӧрадок дорӧ
СОДТӦД
Коми Республика мутасын дінмуын оланін бӧрся канму дӧзьӧр збыльмӧдӧм котыртігӧн юридическӧй кывкутысьяслысь да асшӧр уджалысьяслысь уджсӧ риск категорияясӧ пыртан
МУРТӦСЪЯС
1. Юридическӧй кывкутысьяслысь да асшӧр уджалысьяслысь уджсӧ (водзӧ – канму дӧзьӧр улӧ веськалысь субъектъяс), мый серти колӧ збыльмӧдны Коми Республика мутасын дінмуын оланін бӧрся канму дӧзьӧр, риск категорияясӧ пыртӧны канму дӧзьӧр улӧ веськалысь субъектъясӧн быть корӧмъясӧ вермана кутчысьтӧмлун вӧсна лоны вермана лёк бӧртасъяслысь сьӧкыдлунсӧ да канму дӧзьӧр улӧ веськалысь субъектъясӧн быть корӧмъясӧ лоны вермана кутчысьтӧмлунсӧ тӧд вылын кутӧмӧн К риск петкӧдласлӧн вежӧртаскӧд йитӧдын.
2. К риск петкӧдлассӧ арталӧны татшӧм формула серти:

,
кӧні:
Vп – 2 календарнӧй воысь, мый мунӧ во водзын, кор примитӧны канму дӧзьӧр улӧ веськалысь субъектъяслысь уджсӧ риск категорияӧ пыртӧм йылысь помшуӧм (водзӧ – помшуӧм примитан во), канму дӧзьӧр улӧ веськалысь субъектлы (сылӧн чина йӧзлы) Административнӧй инӧд торкалӧмъяс йылысь Россия Федерацияса кодекслӧн 19.4.1. статьяӧн урчитӧм административнӧй инӧд торкалӧмысь административнӧя мыждӧм индӧм йылысь оланпас серти вынсялӧм шуӧмъяслӧн лыд, кутшӧмъясӧс примитӧма оланін бӧрся канму дӧзьӧр нуӧдысь органъясӧн лӧсьӧдӧм административнӧй инӧд торкалӧмъяс йылысь протоколъяс серти (ед.);
Vн - помшуӧм примитан во водзын мунысь 2 календарнӧй воысь канму дӧзьӧр улӧ веськалысь субъектлы (сылӧн чина йӧзлы) административнӧй инӧд торкалӧмъясысь административнӧя мыждӧм индӧм йылысь оланпас серти вынсялӧм шуӧмъяслӧн лыд, кутшӧмъясӧс примитӧма оланін бӧрся канму дӧзьӧр нуӧдысь органъясӧн лӧсьӧдӧм административнӧй инӧд торкалӧмъяс йылысь протоколъяс серти, канму дӧзьӧр улӧ веськалысь субъектлы (сылӧн чина йӧзлы) Административнӧй инӧд торкалӧмъяс йылысь Россия Федерацияса кодекслӧн 19.4.1. статьяӧн, 19.5 статьяса 1 юкӧнӧн урчитӧм административнӧй инӧд торкалӧмъясысь административнӧя мыждӧм индӧм йылысь шуӧмъяс кындзи (ед.);
Vпр - помшуӧм примитан во водзын мунысь 2 календарнӧй воысь канму дӧзьӧр улӧ веськалысь субъектлы (сылӧн чина йӧзлы) Административнӧй инӧд торкалӧмъяс йылысь Россия Федерацияса кодекслӧн 19.5 статьяса 1 юкӧнӧн урчитӧм административнӧй инӧд торкалӧмъясысь административнӧя мыждӧм индӧм йылысь оланпас серти вынсялӧм шуӧмъяслӧн лыд, кутшӧмъясӧс примитӧма оланін бӧрся канму дӧзьӧр нуӧдысь органъясӧн лӧсьӧдӧм административнӧй инӧд торкалӧмъяс йылысь протоколъяс серти (ед.);
S - уна патераа керкаяслӧн ӧтувъя площадь, кутшӧмъясӧн веськӧдлӧ канму дӧзьӧр улӧ веськалысь субъект сыӧн збыльмӧдан уджсӧ риск категорияӧ пыртӧм йылысь помшуӧм примитан кадпас вылӧ (сюрс кв. м);
R – помшуӧм примитан во водзын мунысь 2 календарнӧй воысь тыр да абу тыр тӧлысьяслӧн лыд, кор канму дӧзьӧр улӧ веськалысь субъект нуӧдӧ уна патераа керкаясӧн веськӧдлӧм серти уджсӧ (ед.).
3. Уна патераа керкаясӧн веськӧдлӧм серти уджсӧ, кутшӧмӧс збыльмӧдӧны канму дӧзьӧр улӧ веськалысь субъектъяс, риск категорияӧ пыртӧны К риск петкӧдласлӧн вежӧртаскӧд йитӧдын татшӧм условиеяс серти:
	Риск категория
	К риск петкӧдлас, ед.

	Ыджыд риск
	3,5-ысь ыджыдджык

	Шӧр риск
	1-ысь ыджыдджык 3,5-ӧдз бӧръясӧ пыртӧмӧн

	Шӧркодь риск
	0,3-ысь ыджыдджык 1-ӧдз бӧръясӧ пыртӧмӧн

	Ичӧт риск
	0,3-ӧдз бӧръясӧ пыртӧмӧн   


                                                                                                                            ”.
